
DEKLARASYON GOUVÈNÈ CUOMO KONSÈNAN ÈD AKÒZ OURAGAN SANDY 

 

Lè Kongrè a retounen nan Washington pou rezoud gwo pwoblèm fiskal gouvènman federal la, manm 

Chanm Reprezantan an pa kapab epi yo pa dwe meprize bezwen enpòtan Nouyòkè yo ak tout rejyon 

nou an toujou genyen apre Ouragan Sandy.  Prezidan an te apwouve demann rejyon nou an san 

pwoblèm pou èd epi Sena a te vote li pou vanse pake a avèk sipò bipatit. Nou espere yon vòt final pou 

apwobasyon jodi a. Kounye a,  n ap tann Chanm nan reyini nan menm fason Sena a te fè ak aji. 

 

Manm Chanm nan ap nan Washington wikenn sa a epi, pandan yon akò pou evite “miray bidjetè” rete 

annatant, vòt pake èd Sandy pa ta dwe yon zafè ki bay pwoblèm, mwens pasyans, avèk menm 

konpetisyon patizan oswa pwosesis palmantè a. Bezwen ki pwouve nou ak pase Chanm nan anvan ta 

dwe fè vòt sa a san pèdi tan. Delegasyon Kongrè New York la te fè yon bon djòb pou reyini nan yon 

mannyè bipatit pou travay sou èd sa a epi mwen di yo mèsi pou efò yo. 

 

Vennkat (24) eta Etazini te afekte nan yon fason nan Ouragan Sandy. Ouragan an te touye omwen 131 

moun nan uit (8) eta, ansanm avèk omwen 60 moun nan New York, omwen 35 moun nan New Jersey, ak 

anpil douzèn moun nan Pennsylvania, Maryland, West Virginia, Connecticut, Virginia ak North Carolina 

antou. Anpil santèn kay ak biznis te domaje oswa detwi nan rejyon nou an, sa ki te lakòz anpil milya dola 

deranjman ak pèt ekonomik. Pandan Nouyòkè yo ap eseye retounen nan aktivite yo ak rebati avèk 

kouraj, travay la ap vanse epi yo pa ta dwe gen pou fè sa poukont yo. 

 

Chak fwa te gen yon ouragan oswa yon katastwòf menm pi pre dimansyon ak enpòtans Sandy, kèlkeswa 

rejyon peyi a, Chanm Reprezantan an te apwouve anpil milya dola nan èd siplemantè -- $290 milya dola 

antou depi ane 1989 nan 35 pwojè-lwa afektasyon siplemantè apa. Nò, Sid, Lès ak Lwès, Chanm nan te 

toujou aji epi li te aji vit. Eksepte kounye a. 

 

Mwen rekonèt sa a se anpil lajan epi moman sa yo se moman fiskal ki difisil. Men, sa a se te yon gwo 

ouragan - dezyèm pi gwo ouragan nan istwa nasyon nou an - epi bezwen yo gran epi y ap ogmante. 

 

Mete politik ak mounpa sou kote pou bezwen ak pwogrè piblik la. Blokaj patizan se lennmi yon 

demokrasi k ap fonksyone, epi baz demokrasi a se pèp la k ap reyini pou pwoteje ak sipòte chak lòt avèk 

gouvènman yo. 

Reyalite a se pa sèlman Nouyòkè yo k ap mande manm Chanm nan [pou sipòte nou nan moman kriz la. 

Tout nasyon an kounye a ap siveye pou wè si y ap kapab oswa si yo p ap kapab konte sou Chanm nan, 

pandan yo gen anpil tan devan yo, lè moman bezwen yo vini ankò. Vòt sa a se yon vòt konfyans – 

konfyans Ameriken yo kapab konte sou Chanm nan pou fonksyone lè nou pi bezwen li. 

